
1. Cyflwyniad

Mae Big Pit yn atyniad unigryw sy’n cynnig i ymwelwyr y cyfle i gael profiad o daith dan y ddaear mewn hen bwll glo, gyda chyn-löwr yn eu tywys. Gan ei fod yn hen bwll glo ar ochr mynydd, gyda llawer o’r isadeiledd gwreiddiol yn dal yno, mae Big Pit yn darparu nifer o faterion sy’n ymwneud ag Iechyd a Diogelwch. Yn unigryw, mae’r atyniad yn gweithredu dan Ddeddf y Pyllau Glo, ac mae’r dulliau gweithredu ynghylch arolygiadau ac arferion gweithredol fwy neu lai yr un fath ag y maent mewn unrhyw bwll glo arall yn y DU. Y profiad dilys yw ‘pwynt gwerthu unigryw’ Big Pit.

Gweithgaredd 1 
Mae’n hollbwysig bod y myfyrwyr yn gwylio’r fideo ac yn deall y pwyntiau a wneir gan y rheolwr. Dylen nhw hefyd archwilio’r cysylltau a roddir yn y ddwy adran gyntaf i gael dealltwriaeth glir o natur yr atyniad a’i bwysigrwydd diwylliannol a hanesyddol. 

Mae’n bwysig bod y myfyrwyr yn gwylio’r clip fideo yn ofalus a byddai’n arfer da trafod yn fanwl y wybodaeth a ddarperir. Yn wahanol i atyniadau sydd wedi’u hadeiladu’n bwrpasol yn unol â gofynion Iechyd Diogelwch, mae Big Pit wedi cael ei ddatblygu o hen safle pwll glo. Dylid pwysleisio pwysigrwydd y ffaith ei fod â statws Safle Treftadaeth y Byd. Dylai’r myfyrwyr ddeall hefyd pwysigrwydd Big Pit o fewn teulu Amgueddfa Cymru. Nid yn unig y daith ei hun yw ‘pwynt gwerthu unigryw’ Big Pit ond hefyd y ffaith bod y daith yn cael ei harwain gan gyn-lowyr.

2. Iechyd a Diogelwch a Phrofiad yr Ymwelydd 

Gweithgaredd 1

Dylid trafod gyda’r myfyrwyr y carwsél o ddelweddau sy’n dangos natur safle . Mae’r prif beryglon sydd i’w nodi yn cynnwys y llethrau a’r grisiau serth ynghyd â’r amrywiaeth o ddefnyddiau a pheiriannau. 

Gweithgaredd 2

Mae’r fideo yn cynnwys cryn dipyn o wybodaeth a byddai’n arfer da ei chwarae o leiaf ddwywaith a thrafod rôl y tywysydd a lefel y gwasanaeth a roddir i’r grŵp. Dylid annog y myfyrwyr i asesu lefel y wybodaeth iechyd a diogelwch a roddir yng nghyd-destun taith dan y ddaear yn gweld pwll glo. 
Gweithgaredd 3

Dylid annog y myfyrwyr i wrando’n astud ar ddarn Rheolwr y Pwll ac i ddatblygu eu barn eu hunain am y gwrthdaro rhwng iechyd a diogelwch a dilysrwydd.

3. Iechyd a Diogelwch a Mynediad

Gweithgaredd 1

Eto, mae mewnbwn Rheolwr y Pwll yn hollbwysig o ran deall yr heriau sydd i’w cael wrth weithredu cyfleuster fel Big Pit a bodloni gofynion Iechyd a Diogelwch. Y gair pwysig yw ‘rhesymol’. Gall y myfyrwyr drafod a llunio’u barn eu hunain ynghylch ydy’r camau a gymerir a’r polisïau a luniwyd yn rhesymol ai peidio. 

Gweithgaredd 2

Mae’n bwysig i’r myfyrwyr sylweddoli bod y Canllawiau Mynediad a ddarperir gan Big Pit yn hollbwysig gan fod y ddogfen yn rhoi gwybodaeth glir am natur y safle a’r cyfleusterau sydd ar gael cyn i ymwelwyr gyrraedd. Dylai’r myfyrwyr weithio’u ffordd trwy’r ymarfer gan ddewis y wybodaeth fwyaf priodol ar gyfer pob adran o’r Canllawiau Mynediad. 

Gweithgaredd 3

Dylid annog y myfyrwyr i fod yn feirniadol ynglŷn â’r Canllawiau Mynediad ac i werthuso effeithiolrwydd y ddogfen. Gellid eu hannog hefyd i drafod gwelliannau os yw’n bosibl. Hefyd gellid llunio sefyllfaoedd chwarae rôl i helpu’r myfyrwyr i nodi sut y gall anghenion mathau gwahanol o ymwelwyr gael eu bodloni yn Big Pit.

4. Grwpiau Ysgol

Mae ysgrifennu polisïau mynediad a datganiadau diogelwch yn rôl hanfodol i reolwyr a swyddogion addysg mewn cyfleusterau fel Big Pit. Mae Big Pit yn croesawu grwpiau ysgol o bob rhan o’r DU ac Ewrop ac mae grwpiau addysg yn ffurfio cyfran fawr o’r bobl sy’n ymweld â’r atyniad. Fodd bynnag, mae’n hanfodol bod arweinwyr grwpiau yn llwyr ymwybodol o’u rhwymedigaethau ynghylch iechyd, diogelwch a gwarchodaeth y plant y maent yn gyfrifol amdanynt.

Gweithgaredd 1

Dylai’r myfyrwyr ddarllen pob adran o’r Datganiad Diogelwch yn ofalus a cheisio llunio datganiad sy’n addas ar gyfer pob un o’r blychau gwag ac yna datgelu’r brawddegau a ddefnyddir yn y Datganiad Diogelwch go iawn.

